
Shridharashtaka Stava

ஶ்ரீத⁴ராஷ்டகஸ்தவ:

॥ஶ்ரீஸத்³கு³ரு ப்ரஸந்ந ॥
ஸஹஸ்ரகமலே ஶுப்⁴ரம் ஶோப⁴நம் ஶுப⁴த³ம் ஶிவம்
ஶ்ரீகு³ரும் ஸம்ஸ்மரேத்³தி³வ்யம் ஸச்சிதா³நந்த³விக்³ரஹம் ॥ 1॥
கர்பூரஸந்நிப⁴ம் கௌ³ரம் த்³விபு⁴ஜம் சந்த்³ரிகோஜ்வலம் ।
அம்ரு’தஸ்த்ராவிபத்³மே வை ஶோபி⁴தம் ஹம்ஸஸம்ப்ரப⁴ம் ॥ 2॥
வராப⁴யகரம் ஶாந்தம் ப்ரஸந்நம் ப்ரஸவஸ்வநம் ।
ஸுமந்த³ஹஸிதம் நித்யம் ப்³ரஹ்மஜ்ஞாந விபா⁴ந்விதம் ॥ 3॥
க்ரு’பாநுகம்பயாயுக்தம் ப⁴க்தார்தித்³ரவிதம் ஸதா³ ।
நிதாந்த மங்க³ளோபாங்க³ம் ப⁴க்தசித்தப்ரமோத³நம் ॥ 4॥
ஸத்³கு³ரு:ஶ்ரீத⁴ரோஹ்யாத்மா ஶரண்யோ மம நிஶ்சய: ।
யஸ்ய பாதா³ரவிந்தௌ³வை ஹ்ரு’த³யே ஸுப்ரதிஷ்ட²தௌ ॥ 5॥
காயேந மநஸா வ்ரு’த்த்யா மநஸா ஸததம் தி⁴யா ।
ஶ்ரீகு³ரோ: சரணலீநோ யோ ஜீவந்முக்தோ ஸ நித்யஶ:॥ 6॥
ஸம்ஸாரஸாக³ரே நௌகா ஸுத்³ரு’டா⁴ ஸஜவா ஸதா³ ।
ஸத்³கு³ரோ: சரணௌ ஸத்யம் ப⁴க்ததாரணகாரணௌ ॥ 7॥
“ஶ்ரீத⁴ர”, “ஶ்ரீத⁴ர” ப்ரீத்யா யோ ப்³ரூயாச்சா²ந்திதத்பரா: ।
க்ரு’தக்ரு’த்யோ ப⁴வேதஸ்ய புநர்ஜந்ம ந வித்³யதே ॥ 8॥
அஷ்டகம் கு³ருப்ரீத்யர்த²ம் யோ நர: ப்ரபடே²த்ஸதா³ ।
அதீவ ப⁴க்திதோ நித்யம், ப⁴வேத்ஸஹிக்ரு’பாந்விதம் ॥ 9॥
இதி ஶ்ரீ ப்ரு’த்²வீராஜ பா⁴லேராவ:அத²வா ஸுவ்ரதவிரசித:

ஶ்ரீத⁴ராஷ்டகஸ்தவ:ஸம்பூர்ண: ।

